
				এই পৃষ্ঠাটোৰ বৈধকৰণ হৈছে
১০৬
বব্ৰুবাহ পৰিচয়





চিত্ৰাঙ্গদা উলুপীয়ো চেতন লভিলা।

সচকিত ভাৱে দুয়ো কুন্তীক দেখিলা॥

তাসম্বাকো কামদেৱে চিনাইলা দুনাই।

সম্বন্ধত যাক যিবা বুলিতে যুৱাই॥৫৩৫

বব্ৰুবাহে বোলন্ত শুনিয়ো জ্যেষ্ঠ তাত।

দুষ্ট পুত্ৰ বাপৰ যে চিন্তিলো অনিষ্ট॥

মই যে পাপিষ্ঠে সেনা মাৰিলো বহুত।

মই নিদাৰুণে মাৰিলোহো কৰ্ণসুত॥৫৩৬

মইসে পাপিষ্ঠে সেনা মাৰিলোহো ৰণে।

সি কাৰণে হিয়া মোৰ ভাঙ্গিয়ো চৰণে॥

মোহোৰ অভাগ্য কেনে চাহিয়ো আপুনি।

বাপক জীয়াইবে মনে আনিলোহো মণি॥৫৩৭

অনন্ত সহিতে আছো জীয়াইবাক ৰঙ্গ।

কোনে হৰি নিলে মুণ্ড ভৈলো আশাভঙ্গ॥







শ্ৰীকৃষ্ণক প্ৰণাম কৰি বব্ৰুবাহনৰ প্ৰাৰ্থনা






মাধৱক দেখি পাচে কৰিলা প্ৰণাম।

পিতৃবধী পাপী বব্ৰুবাহ মোৰ নাম॥৫৩৮

তোমাৰ চৰণে মোক কৰিয়োক দয়া।

চক্ৰ হানি কাটা মোক স্বস্থ হৌক কায়া॥

ৰাহুৰ শিৰক প্ৰভু কাটিলা যিমত।

মোহোৰ গলকো কাটিয়োক সেহিমত॥৫৩৯

